
اگر کوئی آدمی یا پھر آپ صلى الله عليه وسلم نے (”رَجُلٌ“ کے بجائے) ”امرأ“ کا
لفظ بولا ــــــــــ تمہاری اجازت کے بغیر تمہیں جھانک کر
دیکھے او ر تم کنکری مار کر اس کی آنکھ پھوڑ دو تو تم

پرکوئی مواخذہ نہیں۔

ابوہریرہ رضی اللہ عنہ سے روایت ہے کہ رسول اللہ صلى الله عليه وسلم نےفرمایا: ”اگر کوئی آدمی یا پھر آپ صلى الله عليه وسلم نے (”رَجُلٌ“
کے بجائے) ”امرأ“ کا لفظ بولاــــــــــــــ تمہاری اجازت کے بغیر تمہیں جھانک کر دیکھے اور تم کنکری مار کر

اس کی آنکھ پھوڑ دو تو تم پرکوئی مواخذہ نہیں“۔
[صحیح] [متفق علیہ]

نبی صلى الله عليه وسلم نے فرمایا کہ اگر کوئی شخص کسی کی اجازت کے بغیر اس کے دروازے کے پیچھے سے یا دیوار وغیرہ کے اوپر
سے جھانکے اور وہ کنکری مار کر اس کی آنکھ پھوڑ دے یا پھر اس کی آنکھ میں کوئی آہنی چیز گھونپ دے تو اس
آنکھ تلف کرنے والےکو نہ تو کوئی گناہ ہو گا اور نہ ہی اس پر اس کا قصاص آئے گا کیوں کہ زیادتی اور جرم کا

ارتکاب اس جھانکنے والے شخص کی طرف سے ہوا ہے، جس نے ایسا کیا۔

